Депутаттар Павлодар облысы Ақсу қаласында 

Қазақстан Республикасы Парламенті Мәжілісінің депутаттары Мейрам Пішембаев пен Нұрлан Әбдіров жұмыс сапары барысында Ақсу қаласындағы екі пәтерлі үйлердің құрылыс алаңына барды. 
Жеке тұрғын үй құрылысы шағын ауданында салынып жатқан үйлерді тұрғын үй кезегінде тұрған 56 отбасы күтуде. Мердігерлердің айтуынша, барлық коммуникация орнатылады: жылу, жарық, электр, кәріз жүйелері. Нысанды ағымдағы жылдың қазан айында тапсыру жоспарланып отыр.
         «Біз, «Nur Otan» партиясы фракциясының депутаттары, осындай нысандардың бақылауына ерекше назар аударатын боламыз, құрылыс жұмыстарының барысымен үнемі танысып, тұрғын үймен қамтамасыз етуді бақылаймыз. Ақсу қаласы үлгісіндегі жұмысты еліміздің басқа өңірлерде іске асырғаны жөн»,  - деді М.Пшембаев.

         Айта кету керек, жеке тұрғын үй құрылысын абаттандыру үшін қала биліктері бұл жерде жолдарды салып, шағын және орта бизнесті дамыту үшін  компанияларды тартуды жоспарлап отыр.

